
Kontra-SONA 2020: Ang Tinuod nga 
Kasamtangang Kahimtang sa Rehiyon

EDITORYAL

S
a nilabayng upat ka tuig nga pangatungdanan ni Rodrigo 
Duterte, samot pang nadugangan ang mga hinungdan 
kung nganong hingpit na siyang gikasilagan ug hinog na 

sa pagkahimulag sa lapad nga masa sa katawhan sa rehiyon ug 
tibuok nasud ang iyang rehimen.

pagbangon sa nasud. Nigawas 
sa ilang taho nga samtang halos 
nasumpo na sa silingan natong 
mga nasud sa Tsina, Vietnam, 
Hong Kong, Taiwan ug Thailand 
ang pagkaylap sa Covid-19, 
layo pa kaayo ang kahimtang 
sa Pilipinas ug hinuon, nagluag 
na kini sa mga gipahamtang 
nga lockdown-militar ug kwa-
rantina. Dili kuno haum ang 
mga ginapatuman nga pagluag 
sa ginahimong pa ningkamot 
sa gobyerno aron sumpuon 
ang virus, ug kini mismo ang 
hinungdan sa paghinay sa pag-
uswag sa kahimtang sa nasud. 

Sa kasamtangan, adunay pipi-
la ka syudad ug probinsya 
nga subling gipabalik sa mga 
lockdown-militar tu ngod sa mas 
paspas nga subling pagtaas 
sa ihap sa mga apektado sa 
Covid-19. Timailhan kini, dili 
lamang nga “mura’g nitahan 
na” ang gobyernong Duterte sa 
pagsumpo sa Covid-19 kun dili 
sa mismong dili seryoso, walay 
direksyon ug walay diskarteng 

Labaw kanus-a paman, gipa-
grabe sa rehimen ang pagka-
atrasado sa ekonomiya, kaylap 
nga kawalay yuta, kawalay 
trabaho, ubos nga suhulan, 
makapasangkiig nga pagtaas 
sa presyo sa mga batakang 
palaliton ug subrang kalisud ug 
pagpangulipon sa katawhan. 
Samot niining gibangkarote 
ang mga ekonomiya pinaagi 
sa paturagas nga langyaw’ng 
pagpangutang ug pagwaldas 
sa higanteng pondo sa ka-
tawhan sa korapsyon sa bu-
rukrasya ug militar, samtang 
samot nga gipadali ang pag-
patuman sa grabeng pagpa-
buhis sa katawhan – luyo 
sa kasamtangang krisis sa 
Covid-19 pandemic.  

Segun pa sa Capital Econo-
mics, usa ka institusyon sa 
panukiduki nga nakabase sa 
London, “mura’g nitahan na” 
ang Pilipinas sa paningkamot 
nga sumpuon ang Covid-19, ug 
dako ang ginalaumang epekto 
niini sa pang-ekono mikong 

pagtubag sa re himen sa krisis. 
Balik la mang kini sa militaristang 
lakang nga walay unsa mang 
plano alang sa mass testing ug 
komprehensibong programang 
panglawas, mga lakang nga 
ginapatuman sa ubang mga 
nasud nga napa matud-an na 
nga epektibo sa pagpugong sa 
subling pagkaylap sa virus. 

Pinakagrabe pa, luyo sa naga-
padayon nga krisis nga gibunga 
sa Covid-19 pande mic, mas 
ginaprayoritisa pa giha pon ni 
Duterte ang ilang kinabuang 
nga pagtukod og usa ka 
pasistang dikta dura ug hungog 
nga ilusyong dugmukon ang 
rebolus yonaryong kalihukan 
sa su lod sa iyang termino. 
Gina gamit ni Duterte ang ka-
samtangang krisis sa pandemya 
aron mapatuman ang mga pi-
nakabrutal ug pinakamakailad 
nga mga pamaagi aron ipa-
hamtang ang usa ka de facto 
nga pasistang diktadura sa 
rehiyon ug sa tibuok nasud nga 
wala na panginahanglana pang 
magdeklara og dayag nga 
martial law. 

Busa ang masa ug katawhan 
nasilag na sa sistematiko ug 
kaylap nga mga pagpanglapas 

sa katungod-tawo pinaagi sa 
dayag nga militarisasayon, 
pekeng pagpasurender, red- 
tagging, extra-judicial killings, 
pagpangharas ug pagpaham-
tang og mga tinumo-tumong 
kaso, pagpamomba sa mga 
komunidad ug pagpanumpo 
sa mga aksyong masa ug 
pagpangilog sa kayutaan ug 
rekurso alang sa dagkong 
negosyo, mina ug plantasyon. 

Nagkagrabeng krisis 
sa panginabuhian ug 
ekonomiya

Paspas nga nagresulta ang 
pandemya sa Covid-19 sa 
kaylap nga krisis sa ekonomiya 
tungod sa pasista ug dili 
komprehensibong pagtubag sa 
rehimeng US-Duterte sa krisis. 
Ang nahaunang gipahamtang 
sa gobyerno nga 60-ka-adlaw 
nga lockdown-militar ug ang 
padayon nga pagpatuman sa 
mga militaristang community 
quarantine sa lain-laing lugar 
sa rehiyon nagatukmod sa 
temporaryo ug permanenteng 
pagsira sa dinaghang establi-
simyento ug dinagkung ihap sa 
mga mamumuong nawad-an 
og trabaho.

Kinadak-an sa mga apektado 
mao kadtong nagatrabaho 
sa manupaktura, serbisyo ug 
industriya sa turismo ug en-
tertainment, ug mga semi-
mamumuo nga nagsalig sa 
inadlaw’ng kita. Ang kanhi 
na’ng kaylap nga problema sa 
kawalay trabaho sa rehiyon ug 
labaw pang nigrabe tungod sa 
krisis sa Covid-19. 

Bisan ang mga establisimyen-
tong sama sa mga merkado 

o grocery, botika, restawran 
o mga kan-anan ug uban pa 
nga ginatugutang mag-abli, 
wala hingpit nakapadagan sa 
ilang mga operasyon tungod 
usab sa pagdili o paglimita sa 
pampublikong transportasyon 
ug pagpahugot sa mga tsek-
poynt. 

Samtang naatrasar bisan ang 
mga kargo ug trak nga nagakar-
ga og mga produkto, pagkaon 
ug uban pang mga batakang 
panginahanglan gikan sa mga 
kabanikanhan ngadto sa mga 
syudad sa rehiyon ug bisan 
padulong sa Visayas ug Luzon. 
Direkta ang epekto niini sa 
masang mag-uuma tungod kay 
1) nitaas ang ihap sa nausik ug 
nangalata nga mga utanon ug 
uban pang pagkaon; 2) nibarato 
ang presyo sa mga produktong 
agrikultural ug pangisdaan; 
ug 3) nagmahal ang presyo 
sa mga batakang pagkaon 
ug palaliton. Ingonman, ang 
pagsira sa mga restawran ug 
uban pang mga kan-anan 
nagmugna og dakong surplas 
sa mga produktong utanon, 
poultry ug dairy. 

Sa panahon sa 60-ka-adlaw nga 
lockdown-militar ug hangtud 
karon, kinadak-an sa mga 
pamilya ilabina kadtong gikan 
sa masang kabus, naglaum 
lamang sa gipanaad nga ayuda 
sa nasudnong gobyerno ug 
mga lokal nga gobyerno. Pero 
tungod kay kulang ug napu tos 
pa sa korapsyon ang gitaga-
nang pondo alang sa Social 
Amelioration Program (SAP), 
labaw pang nahiagom sa gra-
beng kagutom ug kalisud ang 
katawhan. 

Dinhi sa rehiyon, pananglitan, 

nagsaad ang nasudnong gob-
yerno og P5,000-P6,000 kada 
bulan alang sa matag pamil-
yang langkob sa SAP. Pero 
nagagawas nga sa kinatibuk-
ang P806.7 milyong pondo sa 
SAP alang sa mga probinsya 
sa Bukidnon, Misamis Oriental, 
Agusan del Norte, Agusan del 
Sur, Lanao del Norte ug Lanao 
del Sur ug Camiguin, nga may 
kinatibuk-ang populasyong 
5,479,395 (Philippine Statistics 
Authority, 2015 Census of 
Population), anaa sa P147 lang 
ang nataganang pondo kada 
tawo para sa usa ka bulan! Halos 
limos na lang kini nga kantidad 
kung ibase sa abereyds nga 
galastuhan sa usa ka pamilya 
sa kabus nga mag-uuma nga 
adunay lima ka myembro (tan-
awon ang Hulagway 1)

Niining ulahi, mismong si 
Cagayan de Oro Second 
District Representative Rufus 
Rodriguez na ang nanawagan 
sa nasudnong gobyerno nga 
angayan lamang nga ipadayon 
pa gihapon ang pagpanghatag 
og ayuda alang sa mga pamil-

yang kabus. Nagreklamo si 
Rodriguez tungod kay nagde-
klara ang gobyernong Duterte 
nga limitahan na niini ang 
langkob sa paghatag og ikadu-
hang parte sa SAP tungod kay 
natilok na kuno ang pondo 
sa panggamhanan. Matud ni 
Rodriguez, bisan may pipila na 
ka mga syudad ug probinsya 
nga nagluag na sa ila-ilang 
mga kwarantina, gikinahanglan 
pa og panahong makabwelo 
ug wala nagpasabot nga awto-
matiko na nga makahaw-as 
ang mga pamilyang kabus. 
Gipasidan-an sab niya ang 
nasudnong panggamhanan 
nga direktang paglapas sa ba-
laod ang paglimita sa pag-
apud-apod sa ikaduhang parte 
sa SAP. 

Masabtan kaayo ang kabalaka 
ni Rodriguez ug sa daghan 
pang upisyal sa mga lokal 
nga gobyerno. Sa paghugas-
kamot sa rehimeng Duterte, 
ginapasa niini sa mga lokal nga 
gobyerno ang responsibilidad 
sa pagtubag sa mga yangongo 
sa katawhan ug tulubagon sa 
kawalay-plano ug kawalay-

direksyon sa mga lakang sa 
nasudnong panggamhanan. Sa 
ingon, ginapasa usab sa ila sa 
rehimen ang responsibilidad sa 
pagpakalma sa nagkadakong 
kabalaka ug disgusto sa katawhan.

Samtang ang padayon nga 
pagkaylap sa virus ug hinay 
nga tantos sa rekoberi sa 
pandemya sa nasud, ang pag-
basol ipasangil pa gihapon sa 
masa sa publiko – “gahi man 
gud kuno og ulo”, ginasupak 
kuno nila ang mga palisiya sa 
gobyerno, “walay disiplina” 
ug uban pang paglapas sa 
ginatawag og “new normal” nga 
gustong ipatulon sa rehimen sa 
katawhan. Kadungan niini ang 
mga kasamtangang dugang 
kalisud nga palisiyang susama 
sa pagpahamtang og mga 
curfew ug paglimita sa oras sa 
pag-uma, mga food blockade 
ug paglimit sa bolyum sa mga 

pwedeng palitong konsumo 
sa tabil sa paglikay kuno sa 
hoarding ug panic-buying ug 
mas gipagrabeng militarisasyon 
pinaagi sa mga tsekpoynt, 
pagpangronda sa mga pulis ug 

militar sa mga syudad, baryo 
ug komunidad ug uban pa. 

Nagkagrabeng tiraniya ug 
pasismo sa estado

Karaang kansyon ug dugay 
nang iskema sa rehimeng 
Duterte ang linyang pasista 
ug sistema sa pagpangilad 
nga pagpasa-sa-pagbasol 
sa katawhan. Ginagamit ni 
Duterte ug sa iyang mga 
propagandista ang tibuok 
makinarya sa gobyerno aron 
ituboy siya isip usa ka “popular 
nga pangulo” ug “walay-sala 
nga lider”, ug kadungan niini 
ang mura’g buak nga plaka nga 

paghimo’g daw-demonyo sa 
iyang mga kritiko ug kaaway 
pinaagi sa red-tagging, sa 
pagpanghulga ug dinaghang 
pagpatay, pagpasaka og mga 
tinumo-tumong kaso ug uban 
pa. 

Gigamit na ni Duterte  kini nga 
iskema sa iyang “gera kontra-
druga”, batok sa Simbahang 
katoliko, sa ligal nga oposisyon 
ug bisan sa mga alagad sa 
masmidya nga kritikal sa iya. 
Gipahugot ni Duterte ang iyang 
kontrol sa Armed Forces of the 
Philippines (AFP) ug Philippine 
National Police (PNP) pinaagi 
a iyang civic-military junta sa 
gabinete ug sa pagmugna sa 
National Task Force to End 
Local Communist Armed 
Conflict (NTF-ELCAC).

Aron kuno masulbad ang 
armadong rebolusyon ug 
mapildi ang Bagong Hukbong 
Bayan (BHB), si Duterte ug 
ang mga militarista sa iyang 
gobyerno nagsabwag sa lain-
laing pasistang pakana aron 
ihan-ok ang pagbasol sa 
rebolusyonaryong kalihukan ug 
sa nagabatok nga katawhan, 
hataga’g-katarungan ang naga-
tunhay nga de facto martial law 
sa tibuok nasud ug himuong 
sukaranan kini alang sa iyang 
pangandoy nga magtukod og 
pasistang diktadura.

Nagpakaaron ingnon nga “alang 
sa kalinaw ug kalamboan” ang 
todo-gera sa gobyerno ug 
ginahan-ok ang pagbasol sa 
“kawalay-kalamboan” sa arma-
dong rebolusyonaryong kali hu-
kan samtang ginatabunan ang 
kaylap nga pagpangawkaw 
og kapital ug yuta sa dagkong 
langyawng negosyo, suod 

niyang kadugo, mga kroni sa 
negosyo, kaalyado sa pulitika 
ug mga upisyal sa militar sa mga 
langyaw’ng agri-korporasyon. 
Ilalum sa pangatungdanan ni 
Duterte, labi pang migrabe ang 
pagpangilog og yuta sa mga 
mag-uuma, nasudnong minor-
ya ug apil sa mga agalong yuta-
an nga kaaway niya sa pulitika.

Pinaagi sa NTF-ELCAC, mas 
hanoy na nga makapapel ug 
magamit sa AFP-PNP alang 
sa ilang mga community 
service program (CSP) ang 
mga proyekto sa lain-laing 
ahensya sa gobyerno. Gustong 
“ipahumot” sa gobyerno ang 
pasistang todo-gera ginamit 
ang mga sangkap sa psyops 
sama sa mga ginatawag og 
“proyektong pangkalamboan” 
(mga farm-to-market road, 
pag-instalar og elektrisidad, 
patubig ug uban pa), 
serbisyong sosyal (mga 
medical mission, livelihood 
training, 4Ps ug uban pa), 
E-CLIP ug uban pa. Mag-alagad 
kini aron dugang pang tabunan 
ang ilang mga operasyong 
kombat, paniktik ug psywar 
sa mga target nilang erya 
alang sa mga focused military 
operation (FMO). Sa pagbuto 
sa Covid-19 pandemic, labaw 
pang gipahimuslan sa rehimen 
ang krisis aron mas hanoy nga 
makasulod ug magmilitarisa sa 
mga baryo ug komunidad sa 
porma sa mga CSP.

Ang mga FMO ug CSP sa AFP-
PNP kadaghanang nakapun-
ting sa mga erya kung asa 
kusog ang pagbatok sa kataw-
han sa mga korporasyon sa 
mina, plantasyon ug uban 
pang makadaut nga proyekto 
sa mga higanteng negosyante 

Sa todo-gera sa rehimen, 
gipunting ang rehiyon isip usa 
sa mga pokus nga target sa 
gera “kontra-insurhensya” sa 
rehimen. Ingonpaman, maba-
ti na sa rehiyon ang mas gipa-
kusog nga militarisasyon sukad 
pa kaniadtong unang kwarto sa 
2018.

Sa kasamtangan, anaa sa 18 
combat battalion sa AFP ug 
PNP ang naasayn sa rehiyon, 
apil na ang shared forces 
gikan sa mga batalyon sa mga 
kasikbit nga rehiyon. Anaa sa 
166 usab ang nagbarog nga 
detatsment sa CAFGU ug mga 
mobile detatsment sa mga CSP. 
Ang mga batalyong kanhing 

ug langyawng interes. Labing 
mahulagway kini  sa rehiyon 
kung asa makit-an ang pinaka-
dagkung kumpanya ug plan-
tasyon sa pinya ug saging sa 
nasud, pinakadagkong hydro 
ug geothermal nga power 
plant sa tibuok Mindanao ug 
pinakaadunahan-og-rekurso 
nga  kayutaang ansestral sa 
katawhang lumad. Sa sulod sa 
upat ka tuig nga pangatung-
danan ni Duterte, samot nga 
nigrabe ang mga FMO ug 
nidaghan ang mga CSP sa mga 
lokasyon sa  mga korporas-
yong multinasyunal o dili kaha 
sa mga eryang target para sa 
ekspansyon alang sa negos yong 
mina, plantasyon ug uban pa. 

Table 1. FMO ug CSP sa AFP alang sa ekonomikanhong interes

Nakadeploy 
nga tropa sa 

AFP-PNP
Lugar

Pang-ekonomikong 
interes sa erya

8th IB ug 88th 

IB

Mga baryo sa 

San Fernando 

ug Cabanglasan, 

Bukidnon

Mga kinaiyanhong-

bahandi ug mina sa 

Pantaron Range

8th IB Mga baryo sa 

Barangay Kalabugao, 

Impasug-ong, 

Bukidnon ug mga 

kasikbit nga barangay

Mga planong 

ekspansyon sa mga 

plantasyon sa palm oil 

ug implementasyon 

sa National Greening 
Program sa erya subay 

sa Kalabugao Plains 
Peace and Development 
Convergence Program

58th IB Balingasag, Misamis 

Oriental

Mineral sa karbon ug 

kung asa nagbarog 

ang multinasyunal nga 

korporasyon sa Minergy

Pagtukod og 

mga bag-ong 

detatsment 

saCAFGU

Mga sityo sa 

Camansi, Banglay ug 

Lagonglong, Misamis 

Oriental

Lugar sa eko-turismo 

ug mga plantasyong 

geothermal

nakapunting sa pipila ka erya sa 
Moro Islamic Liberation Front 
(MILF) gibalhin na sa mga 
napunting  nga erya sa BHB sa 
rehiyon. Halos 80 porsyento sa 
panahon sa tibuok armadong 
kusog sa AFP ug PNP sa rehiyon 
nakapokus na sa paggukod 
sa BHB ug rebolusyonaryong 
kalihukan.

Samtang magkagrabe ug 
magkakusog ang mga FMO, 
magkadaghan ang ihap sa gina-
lunsad nga mga CSP sa mga 
komunidad. Gikan Pebrero 2018 
hangtud 2019, nagagawas nga 
mas gipadaghan ug gipalapad 
ang langkob sa mga CSP sa 
tibuok rehiyon.

Ang ultimong ambisyon sa 
rehimeng US-Duterte lutuson 
ug dugmukon ang mga yunit sa 
BHB, ihimulag kini sa lapad nga 
masa ug pugson kining moatras 
sa mga lisud nga tereyn ug 
pusisyon kung asa nag-atang 
ang mas superyor nga pwersa 
sa mga FMO. Ginapatuman 
sa rehimen kini nga taktika sa 
mga rehiyon sa Mindanao sa 
tinguhang pahuyangon ang 
pagbatok sa masa ug ipa-
surender ang mga Pulang 
manggugubat. Samtang ang 
mga pagpamomba ug artillery 
shelling sa mga dug-ol nga 
komunidad paturagas nga 
ginapatuman aron hadlukon 
ug bungkagon ang suportang 
masa sa armadong rebolusyon.
 
Hilabihan ka dako sa pondo sa 
gobyerno ang gitagana alang 
sa militarisasyon ug pasistang 
pangatake sa katawhan. Tinu-
yong paghinubra ug dili maka-
tarunganon ang nagka taas pa 
nga galastuhan sa todo-gera 

Table 2. Deployment sa AFP ug PNP sa NCMR

DIVISION UNIT BARANGAY
MUNICIPALITY/

CITY
PROVINCE

4thID 1.) 8th Infantry 
Battalion (IB)

Poblacion Impasug-ong Bukidnon

2.) 23rd IB Jamboree Site, 
Alubijid

Buenavista Agusan del 
Norte

3.) 26th IB Zamora Talacogon Agusan del Sur

4.) 58th IB Sitio Migbantay Claveria Misamis Oriental

5.) 88thIB Maramag Bukidnon

6.) 2ndSRB Sitio Patpat, 
Mambuaya

Cagayan de Oro Misamis Oriental

7.) 1st Special 
Force Battalion

Mampayag Manolo Fortich Bukidnon

8.) 3rd Special 
Force Battalion

Panaytay Bayugan City Agusan del Sur

9.) 4th Scout 
Ranger Battalion

Jamboree site, 
Alubijid

Buenavista Agusan del 
Norte

1stID 10.) 51st IB Suarez Iligan City Lanao del Norte

11.) 55th IB Poblacion Pagayawon 
(Tatarikan)

Lanao del Norte

12.) 82nd IB Camp Kila Marawi Lanao del Sur

13.) 4th 
Mechanized 
Battalion

Linamon Lanao del Sur

14.) 1stScout 
Ranger

15.) 64th IB Pawak Saguiran Lanao del Sur

10thID 16.) 60thIB

17.) 2nd Scout 
Ranger Battalion

9thID OpCon 18.) 49th IB Camp Darul 
Iman

*subay sa datos sa unang kwarto sa 2020

Table 3. Mga natalang operasyong kombat ug FMO sa 
rehiyon (2018 - Mayo2020)

2018 2019
Mayo 
2020

2018-
Mayo 
2020

Sa pagpanguna sa East-Min 
Com

1 1 2

Sa pagpanguna sa Dibisyon 
(4th ID)

3 4 1 8

Sa pagpanguna sa Brigada 4 6 11 21

Sa pagpanguna sa Batalyon 8 10 12 30

Sa pagpanguna sa Coy 4 6 12 22

TOTAL 20 27 36 83

ug militar  kung ikumpara sa 
mumho nga pondong gigahin 
alang sa mga batakang serbis-
yo ug panginahanglan, ilabina 
dihang nibuto na ang krisis sa 
Covid-19 pandemic. Ang ma-
tag dugang galastuhan sa 
militar angayang labaw pa 
nga magdagkot sa kasuko ug 
pagbatok sa kataw han, dili 
lamang tungod sa gibunga 
niining kaylap nga pagpang-
lapas sa katungod-tawo, kun-
dili tungod kay kwarta sa 
katawhan ang ginagamit aron 
protektahan ug labaw pang 
ibuyangyang ang ekonomiya 
sa nasud sa dagkong negosyo 
ug langyawng kapitalista sam-
tang padayon nga naglisud ug 
pinahimuslan ang katawhan. 

Ang kinaulahiang gipalit sa 
rehimen nga duha ka sistema 
sa artilerya gikan sa Israel 
kaniadtong Mayo 12, luyo sa 
pada yon nga pagpangdaut sa 
krisis sa Covid-19, nagkantidad 
og P2.4 bilyon -  mas dako kaysa 
sa P806.7 milyong kinatibuk-
ang pondo sa SAP alang sa 
pito ka probinsyang langkob sa 
tibuok rehiyon! 

Samtang sa mga syudad ug 
sentrong lungsod, sustinido ang 
atake batok sa mga ligal ug mga 
demokratikong orga nisasyong 
masa pinaagi sa red-tagging, 
surbeylans ug harasment, iligal 
nga pag-aresto ug pagpasaka 
og mga tinumu-tumong kaso ug 
EJK. Dayag na usab bisan ang 
atake sa mga kagawasang sibil 
ug mga iladong personalidad 
sa oposisyon o sa nagkalapad 
nga kalihukang anti-Duterte. 
Ginatarget sa rehimen nga 
dugmukon ang kalihukang ta-
go pinaagi sa pag-aresto o 
pag-tokhang sa mga nailhang 
kadre ug kagawad sa mga 
nagapangulong komite ug 
yunit sa Partido ug mga tago 
nga organisasyong masa, ug 
sumpuon ug pildihon ang ligal 
nga demokratikong kalihukan. 

Nagpakana  sab sila sa mga 
ginatawag og “blue letter 
days” aron i-atbang sa mga 
mobilisasyong masa sa mga 
ligal nga progresibong organi-
sasyon sa “red letter days”. Usa 
ka pananglitan ang ginahimong 
medical mission sa AFP ug 
Department of Social Work and 
Development sa Cagayan de 
Oro City kaniadtong SONA ni 
Duterte kaniadtong 2019 aron 
tapukon ang tawo sa mga lugar 
nga lunsaran sa mga kalihukang 
protesta. Segurado usab nga 
mas mograbe pa ang mga pag-
panglapas sa katu ngod-tawo 
ug pagsumpo sa katawhan sa 
paghimong balaod sa Anti-
Terrorism Act of 2020. 

Padayon nga pagpursigi 
ug pagpaasdang sa 
rebolusyonaryong kalihukan

Luyo niining tanan, ginahimong 
imposible sa nagkagrabeng ka-
tilingbanong krisis ug tampala-
sang pasistang paghari ni Du-
terte nga masumpo ang mga 
rebolusyonaryong pwersa ug 
nagabatok nga katawhan. Sam-
tang nagkabangis, mas hakog 
ug mas tihik ang rehimeng US-
Duterte, mas matukmod ang 
katawhan nga magkahiusa, 
mag  lunsad sa tanang porma sa 
pakigbatok ug direktang mosal-
mot sa armadong rebolusyon.

Nagatumaw na ang pipila ka 
mga paglihok ug pagbatok 
sa masa nga direktang pag-
alkontra sa mga militaristang 
lockdown ug uban pang mga 
kasamtangang mapitulong pa-
lisiya sa rehimen.

Sa syudad ug mga sentro sa 
lungsod, sibaw ang gihimong 
“online protest” sa usa ka mag-
tutudlo gikan sa Agusan del 
Sur nga giaresto ug gipasakaan 
og kasong paglapas sa Anti-
Cybercrime Law tungod sa 
pagpasibaw niya sa iyang mga 
yangongo batok sa palyadong 

pagtubag  sa gobyernong Du-
terte sa Covid-19 pandemic. 
Ingonman ang maisugong 
paglunsad og lihok-protesta sa 
pipila ka estudyante sa Iligan 
City kaniadtong Hunyo 12, Adlaw 
sa Peke nga Kagawasan.

Samtang sa kabanikanhan, na-
kakab-ot og pipila ka kadaugan 
ang kalihukang masa sa mag-
uuma ug Lumad pinaagi sa 
paglunsad sa minimum nga 
programa sa agraryong re bolus-
yon atubangan sa ni grabeng mili-
tarisasyon ug nagkakusog nga 
atake sa pasistang estado. Lakip 
sa mga kadaugan ang pagpataas 
sa suhulan sa mga mamumuong 
panguma, pagpataas sa oras sa 
pagpanguma sukwahi sa gina-
pahamtang nga limit sa militar, 
pagpataas sa presyo sa humay 
ug uban pang pag pamig-ot 
sa ilang mga de mo kratikong 
katungod. 

Hinog na kaayo ug nagatunhay 
ang obhetibong kahimtang 
aron padayon nga tukuron ug 
ipa kusog ang nagkalapad nga 
nag kahiusang prente ug kali hu-
kang pagpalagpot kang Duterte. 
Matngon ang mga rebolusyo-
naryong pwer sa sa rehiyon nga 
angayan ki ning idugtong sa lapad 
nga antipyudal, antipasista ug 
anti-imperyalistang pagpalihok 
sa masa ug armadong pakigbi-
sog sa katawhan alang sa rebo-
lusyonaryong kausaban sa 
katilingban. 

Nagdamgo pa gihapon nga 
nagmata ang rehimeng US-
Duterte nga kaya niining 
dugmukon ug ipatahan ang 
rebolusyonaryong kalihukan 
sa katawhan. Nagapabiling pa -
borable ang sitwasyon aron 
dugang pang ipakusog ang ar-
madong pakigbisog, ipa lapad 
ang pagbatok sa ka tawhan ug 
iasdang ang re bolusyonaryong 
pakigbisog sa mas taas nga 
ang-ang. 


